
 

 

 

 

 

 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

AccelEd News 
№1 Шығарылым 

Маусым, 2021 

AccelEd жобасын №618052-EPP-1-2020-1LT-EPPKA2-CBHE-SP гранттық келісімге сәйкес Erasmus+ бірлесе қаржыландырады. 

Юрате  Мацияускене 
Жоба үйлестірушісі, Литва денсаулық сақтау ғылымдары 
университетінің мейіргер ісі факультетінің деканы, Каунас, 
Литва 

 
Баршаңызды шын жүректен құттықтай отырып, сіздерге 

«Қазақстандағы жоғары білім жүйесінде Магистратура мен PhD 
докторантура деңгейінде мейіргер ісін жетілдіру» (AccelEd) жаңа 

стратегиялық жобасын таныстыруға рұқсат етіңіздер. Осы жобаның 
үйлестірушісі ретінде біздің университет және бүкіл басқару тобы 

үлкен жауапкершілікті сезінеді. Жоба үш жылдық, бірақ біз оның сәтті 
болатынына сенеміз. Мен осы маңызды жобаны іске асыруға үлес 

қосып жүрген, өздерінің ең жақсы тәжірибелерімен және  

жинақталған білімдерімен бөлісуге дайынмын, сондай-ақ жоба 
аясында барлық серіктестерге алғыс білдіргім келеді. Осы үш жыл 

түрлі жаңалықтармен жетістіктерге толы болатынына сенімдімін. 
Өзімнің бүкіл тобыма ерекше ризашылығымды білдіремін және 

жобаның барлық қатысушыларына үлкен жетістіктер тілеймін. 

 

Йоханна Хейккиля 
 Серіктес ұйымдағы жоба менеджері, JAMK қолданбалы 
ғылымдар университетінің аға кеңесшісі, Ювяскюля, 
Финляндия 
 
Қымбатты әріптестер! Қазақстанда мейіргерлік білім мен ғылымның 
бірлескен дамуын жалғастыратын AccelEd жобасындағы Еуропадағы 

серіктес университеттер өкілдерінің бірі болу мен үшін үлкен 
мәртебе. Практикалық денсаулық сақтау мен университеттер 

арасындағы ынтымақтастық мейіргерлік практиканы, білім мен 

ғылымды дамытудағы маңызды іс болып табылады. Қазіргі заманғы 
мейіргерлік зерттеулер мейіргер ісіндегі  клиникалық практикадағы 

мәселелерді шешудің көптеген эмпирикалық дәлелдерін ұсынады. 
Бұл дәлелдемелерді тәжірибеде қолдануда шешуші рөлді 

университеттер аладыатқарады. Мен бұл жобада қазақстандық және 
еуропалық әріптестермен бірге Қазақстанда қолданылатын жаңа 

құралдар мен әдістерді бірлесіп әзірлеуді асыға күтемін! Барлығына 

зор денсаулық, амандық және істеріңізге сәттілік тілеймін! 

 

Жанар Букеева 
Жоба үйлестірушісі, «Астана медицина университеті» КеАҚ 
Академиялық қызмет департаментінің директоры, Нұр-Сұлтан, 
Қазақстан 
 

Құрметті достар! 2020-2021 оқу жылы медициналық қоғамдастық 

өміріндегі түрлі оқиғаларға толы болды. Осы іс-шаралардың ішінде 
AccelEd жобасының басталуы бар, оның мақсаты – Қазақстанның 

денсаулық сақтау жүйесінде мейіргерлердің рөлін күшейту, сонымен 
қатар мейіргерлік ғылымның дамуына үлес қосу. 

Астана медицина университетінің ұжымы атынан және өз атымнан 

жоба қатысушылары мен серіктестерге  мейіргерлік білім мен 
ғылымды дамытудағы бірлескен күш-жігері үшін алғыс айтуға рұқсат етіңіздер! Осындай 

мүмкіндіктерді пайдалана отырып, білім беру жобасында алынған білім мен тәжрибе мейіргер ісін 
жетілдіру үшін өте маңызды және өзекті болады  деп сенеміз. 

Сіздерге жемісті еңбек, сәттілік және мақсаттарыңыздың орындалуын тілеймін! 

Денсаулық сақтау қызметкерлерін кәсіби мерекелерімен құттықтаймыз және 
барлығына зор жұмысы мен үлесі үшін алғыс айтамыз. Бұл қызметте мейіргерлер де 
басты рөл атқарады. Оларсыз медициналық мекемелердің жұмысы мүмкін емес еді, 
өйткені олар нәзік бола отырып, тағдыр мен мамандық берген барлық қиындықтарға 
төтеп беріп келеді! Коронавирус пандемиясына қарсы күресте медицина 
қызметкерлері, оның ішінде мейіргерлер өз жұмысына барлық тәжірибелері мен 
кәсібиліктерін, ең жақсы жеке қасиеттерін қосатындығын ұмытпауымыз керек. 
Осы айтулы күнде біз денсаулық сақтау қызметкерлерін шын жүректен құттықтай 
отырып, оларға мықты денсаулық, шексіз бақыт пен зор өркендеу, жұмыстарына 
сәттілік тілейміз! 
 

Құрметпен, AccelEd командасы 

«Қазақстандағы жоғары білім жүйесінде 
Магистратура мен PhD докторантура 

деңгейінде мейіргер ісін жетілдіру  – AccelEd» 

жобасы  Қазақстанның жоғары білім беру 
жүйесінде мейіргерлік ғылым мен зерттеулерді 

реформалау, денсаулық сақтаудағы басқару, 
менеджмент және осы саланың жұмыс 

жасауын жаңартуға бағытталған. 

AccelEd аясындағы модернизация басқару, 
жоспарлау, қызмет көрсетуді жақсарту, 

интернационалдандыру және мейіргерлік 
білімнің магистратурада және докторантурада 

көбірек қабылдануын, мейіргер ісі бойынша 

үздіксіз білім алудың дамуына ықпал етуді 
білдіреді. Құрылымдық жоба ретінде AccelEd іс-

шаралардың тұрақтылығын қамтамасыз ету 
және оларды Қазақстан Республикасының 

келешектегі операциялық жоспарларына енгізу 
үшін денсаулық сақтау және білім беруге 

жауапты министрліктердің көмегімен жүзеге 

асырылады. 
AccelEd жобасының мақсаттары мен міндеттері 

жоғары мейіргерлік білімге байланысты 
проблемалар мен қиындықтарға және 

жобаның мақсатты топтарының нақты 

қажеттіліктеріне негізделген. Ұлттық, 
жергілікті және халықаралық мүдделі 

тараптардың кең ауқымы, оның ішінде 
академиялық персонал мен саясаткерлер, 

жоба ұсынысының техникалық-экономикалық 
негіздемесін әзірлеуге қатысты, осылайша 

мақсаттар мен міндеттердің орындалуы және 

Қазақстандағы ұлттық контекстке сәйкес келуі 
қамтамасыз етілді. 

Сонымен, магистратура деңгейінде мейіргерлік 
білімді нығайту, сондай-ақ саясат, заңнамалық 

база мен институционалдық құрылымдарды 

өзгерту арқылы Қазақстанда мейіргерлік 
ғылым бойыншы докторантураны құру және 

жүзеге асыру жобасының жалпы мақсаты  
Қазақстан Республикасының стратегиялық 

мүдделеріне сәйкес келеді және мейіргерлік 

біліммен, ғылыми зерттеулермен және 
клиникалық практикамен айналысатын 

мамандардың қажеттіліктерін 
қанағаттандырады. 

Мейіргер ісі мен акушерліктің 

жаңа жаһандық стратегиясы – 

мейіргер рөлін күшейтудің 

жаңа мүмкіндіктері 
AccelEd жобасының өзектілігін 2021 жылы 2 

маусымда өткен Дүниежүзілік денсаулық 
сақтау ассамблеясында Дүниежүзілік 

денсаулық сақтау ұйымының мейіргерлік 

және акушерлік іс бойынша жаһандық 
стратегиясының қабылдануы және мейіргер 

рөлін арттыруға шақыратын 
конференциялар (дөңгелек үстелдер, 

кездесулер) растайды. 
Мейіргерлер мен акушерлердің 2021–2025 

жылға арналған стратегиясында елдерде 

акушерлер мен мейіргерлерге денсаулық 
сақтау қызметін жанжақты қамтуға және 

денсаулық сақтаудың басқа мақсаттарына 
қол жеткізуге жақсы үлес қосуға мүмкіндік 

тудыратын жағдай жасауға көмектесетін 

саясаттың басымдықтары анықталған. 
Жалпы алғанда, бұл стратегиялық бағыттар 

денсаулық сақтаудың еңбек нарығына 
негізделген білім, жұмыспен қамту, 

көшбасшылық және қызмет көрсету болып 

табылады: 
Білім стратегиялық бағыты: Бітіруші 

акушерлер мен мейіргерлер денсаулық 
сақтау жүйесінің қажеттіліктерін тура 

немесе одан да аса қанағаттандырады 
және денсаулық сақтаудың ұлттық 

басымдықтарына қатысты қажетті 

білімдерге, құзыреттерге және 
көзқарастарға ие. 

Жұмыспен қамту стратегиялық 
бағыты: мейіргерлер мен акушерлерді 

тұрақты түрде дайындау, оларды тиімді 

жинақтау және орындарында алып қалуға 
тырысу, халықаралық ұтқырлық пен 

миграцияны этикалық басқару арқылы 
медициналық қызметкерлердің қол 

жетімділігін арттыру. 
Көшбасшылық стратегиялық бағыты: 

жоғары медициналық және академиялық 

лауазымдарда акушерлер мен 
мейіргерлердің үлесі мен беделін арттыру 

және мейіргерлер мен акушерлер 
көшбасшыларының  келешек буынын үнемі 

дамыту. 

Қызмет көрсету стратегиялық бағыты: 
акушерлер мен мейіргелер толыққанды 

білім мен оқытуды қауіпсіз және қолайлы 
қызмет көрсету жағдайында жүзеге 

асырады. 
Әр бағыт бірнеше саяси басымдықтарды 

қамтиды. Сілтеме арқылы құжаттың толық 

нұсқасымен таныс бола аласыз. 
Сонымен, Қазақстан үшін мейіргер 

жүйесінің дамуы дегеніміз оның білім  

https://cdn.who.int/media/docs/default-source/health-workforce/who_strategic-directions-for-nursing-and-midwifery-2021-2025.pdf?sfvrsn=a5ffe81f_5&download=true

берудің барлық деңгейлерінде дамуын, білім 
сапасын халықаралық стандарттар деңгейінде 

бақылап отыруды, білім деңгейіне сәйкес 

мейіргерлік қызметтерді тәжірибеге енгізуді 
білдіреді. Мейіргерлік білім беруді 

реформалаумен қатар мейіргерлік 
ұйымдастырушылық құрылымдарды сақтау, 

функционалдық міндеттерді қайта бөлу және 
нақты белгілеу, мейіргерлерге алынған 

құзыреттерге сәйкес әрекет ету мүмкіндіктерін 

құру және мейіргерлерді біріктіретін 
ассоциациялардың рөлін күшейту маңызды. 

 

 Жобаның негізгі бағыттары
Негізгі мақсатқа жету үшін жоба төрт бағытта 

қызмет жасайды: 

1) Дүниежүзілік мейіргер ғылымындағы 
заманауи сын-қатерлер негізінде 

оқытушылар құрамының әлеуетін 
арттыру арқылы Қазақстанда мейіргер 

ғылымын күшейту (2.1 ЖП (ЖП – Жұмыс 
пакеті) 

AccelEd білім беру саласындағы Болон түріндегі 

реформалардың үш циклын үздіксіз жүзеге 
асыруды қамтамасыз ету үшін мейіргерлік 

құзыреттілікті дамытуға бағытталған және 
елдегі мейіргерлік білім, практика және ғылым 

үштігін іске қосады. 

Жауапты серіктестер: Або Академи 
Университеті және Астана медицина 

университеті. 
2) Мейіргер ісі факультетінің зерттеу 

әдістемесіндегі әлеуетін арттыру үшін 

мейіргерлік зерттеулердің кең 
халықаралық қауымдастығына кіру (2.2 

ЖП).  
Үздік еуропалық тәжірибелер мен 

әдістемелерді мейіргер оқытушыларына 
қолдану үшін жеткізу керек (бірін бірі оқыту, 

консультациялар және тағылымдамадан өту). 

Жауапты серіктестер: Литва денсаулық 
сақтау ғылымдары университеті және 

Назарбаев Университеті Медицина жоғары 
мектебі. 

3) Медициналық университеттер мен 

денсаулық сақтау мекемелері 
арасындағы мейіргерлік іс саласында 

дәлелді мейіргер ісін дамыту бойынша 
ғылыми-зерттеу ынтымақтастығының 

тұрақты құрылымдары мен жүйелі 
процестерін құру (2.3 ЖП). 

Жобаның мақсатты топтарына денсаулық 

сақтау жүйесіндегі инновацияларды 
практикалық түрде дамыту үшін мейіргерлік 

білім мен зерттеулердің тұрақты жалғасы мен 
қолданылуын құруға көмектесетін жаңа 

тәсілдер мен құралдар ұсынылуы керек. 

Жауапты серіктестер: JAMK қолданбалы 

ғылымдар университеті және Қарағанды 
медицина университеті. 

4) Магистратурада және 

докторантурада мейіргерлік білім 
беруді басқарудағы құрылымдық 

және институционалдық өзгерістерді 
бастау және үздік еуропалық 

тәжірибелерге сәйкес мейіргерлік іс 
бойынша жоғары оқу орнынан кейінгі 

білім сапасын қамтамасыз ету (2.4 

ЖП) 
Жоба аясында өткізілген іс-шаралар 

магистратура мен докторантура деңгейінде 
мейіргерлік білім беру саласындағы сапаны 

қамтамасыз ету жүйесін жетілдіруге, 

мейіргерлік зерттеулер мен диссертациялар 
жасауға құзыреттілікті дамытуға, сонымен 

қатар қазақстандық медициналық ЖОО-
лардағы мейіргерлік факультеттеріндегі 

түлектер мен оқуын жалғастырушыларға 

нұсқаулықтарды анықтауға бағытталған. 
Жауапты серіктестер: Утрехт 

университеттік медициналық орталығы, С. 
Асфендияров атындағы Қазақ ұлттық 

медициналық университеті. 
Қазақстанның денсаулық сақтау жүйесінде 

мейіргерлердің рөлін күшейту үшін 

жобаның барысы мен нәтижелері тиісті 
мақсатты топтар арасында насихатталатын 

болады (4 ЖП). 
Мейіргерлік іс бойынша мүдделі тараптарға 

AccelEd жобасынан алынған тәжірибені 

мейіргер ісі және ғылыми білім беру және 
мейіргерлік саясатты әзірлеу кезінде 

клиникалық тәжірибеде, оқыту мен 
зерттеуде денсаулық сақтау қызметін 

жаңартудың маңызды элементі ретінде 
қолдану ұсынылады. 

1 ЖП, 3 ЖП және 5 ЖП – жобалық іс-

шараларды олардың сапасын қамтамасыз 
ету үшін басқару және бақылау қызметіне 

жауапты. 
 

Жобаның басталуы – іске қосу 

 кездесу

AccelEd жобасын бастау үшін 2021 жылдың 
11-13 қаңтарында және 10, 12 ақпанында 
екі сессиялы онлайн іске қосу кездесуі 
өткізілді. Кездесуде қазақстандық және 
еуропалық серіктестер мейіргер ісіндегі 
заманауи сын-қатерлерге, мейіргер ісіндегі 
жаңашылдықтарға, осы мамандық бойынша 
білім алушылармен және практикадағы-
мейіргерлерге арналған жаңа 
перспективаларға байланысты жобаның 
мақсаттарын талқылады. 
COVID-19 пандемиясына байланысты іс-
шара ZOOM платформасында өтті, оған 
150-ден астам адам қатысты: саясат 
тұлғалары, оқытушылар, докторанттар, 
магистранттар мен бакалавриат 
студенттері, қызметтегі мейіргерлер мен 
қоғамдық бірлестіктердің өкілдері. 
Кездесуге Erasmus+ бағдарламасы ұлттық 
кеңсесінің, ДДҰ, Қазақстан Республикасы 
Білім және ғылым министрлігінің, Қазақстан 
Республикасы Денсаулық сақтау 
министрлігінің, Республикалық денсаулық 
сақтауды дамыту орталығы, «Парыз» 
мейіргерлер қоғамдастығының, JAMK 
қолданбалы ғылымдар университетінің, 
Литва денсаулық ғылымдары 
университетінің, Утрехт университеттік 
медициналық орталығының, Або Академи 
университетінің, Астана медицина 
университетінің, С. Асфендияров атындағы 
Қазақ ұлттық медицина университетінің, 
Қарағанды медицина университетінің, 
Оңтүстік Қазақстан медициналық 
академиясының, Назарбаев Университеті 
Медицина мектебінің өкілдері қатысты. 
 

Жобадағы қазіргі жағдай 

Жоба шеңберіндегі мастер-кластар, 
семинарлар мен тағылымдамалардың 
арқасында магистранттар мен докторанттар, 
оқытушылар өздерінің қызметтері туралы 
білімдері мен ғылыми біліктілігін кеңейте 
алады. Ғылым әрдайым ресурстарды 
пайдалану тиімділігін арттыруда және жаңа 
әдіснамалар мен дамыту құралдарын іздеп 
табуда маңызды рөл атқарды. Осыған 
байланысты мейіргер ісі ғылымы да дұрыс 
бағытта дамуы керек, өйткені ол медицина 
саласының тұрақты дамуын қамтамасыз 
етудің мүмкін жолдарын іздеуде маңызды 
компонент болып табылады. 
 

2.3 ЖП: Біраз жұмыс жүргізіліп 
жатыр! 

Біраз жұмыс жүргізіліп жатыр! Біріншіден, 
біз магистратура мен докторантурадағы 
мейіргерлік білім беруге назар аудара 
отырып, университеттер мен 
медициналық ұйымдар арасындағы 
ынтымақтастықтың үздік еуропалық 
тәжірибесін талдадық. Бұған дейін біз 
ғылым мен денсаулық сақтау 
саласындағы ынтымақтастықтың 
көптеген халықаралық тәжірибелерін 
анықтаған жұмыстарға шолу жасадық. 

Біз сондай-ақ қазақстандық медициналық 
университеттер мен аймақтық денсаулық 
сақтау мекемелері арасындағы 
мейіргерлік зерттеулер саласындағы 
ынтымақтастықтың қазіргі жағдайын 
талдадық. Соңғы семинардың 
қорытындысы бойынша ынтымақтастық 
бойынша ұсыныстар жасалды және 
олардың қазақстандық қоғамға 
бейімділігі талқыланды. 
Екіншіден, біз Қазақстандағы 
медициналық жоғары оқу орындарының 
25 оқытушылары мен 6 докторанттары 
үшін JBI кешенді жүйелік шолу 
бағдарламасын (CSRTP) ұйымдастырдық. 
Курсты аяқтаған тыңдаушылар шешім 
қабылдауға не клиникалық ұсыныстар 
жасауға ең сенімді дәлелдемелерді ұсыну 
үшін дәлелдемелердің түрлеріне жүйелі 
шолулар жүргізу дағдылары мен біліміне 
ие болды. 
2021 жылғы күздік іс-шараларға келер 
болсақ, біз қазақстандық медициналық 
персонал үшін қазір жұмыс 
орындарында көтеріліп жатқан 
мейіргерлік тақырыптарды талқылау 
үшін вебинарлар ұйымдастыруды 
жоспарлап отырмыз. 
Мақсат сондай-ақ – ұсынылған 
ынтымақтастық құрылымдары мен 

тәжірибелерін қалай жүзеге асыруға 
болатындығын талқылау. 
Күздік соңғы іс-шара – Қарағанды
қаласында 06.12 - 10.12.2021 аралығында 
өтетін «Денсаулық сақтауды (мейіргерлік 
қызметтерді) дамытудағы қызметтерді 
жобалау теориясы» мастер-класы. Онда 
мейіргер ісіндегі өзекті клиникалық 
тақырыптар қозғалып, талқыланады.  
Осылайша, қатысушылар пациенттің 
көзқарасы негізінде практикадағы 
дәрігерлермен және түпкілікті 
пайдаланушылармен бірлесіп мейіргерлік 
қызметтерді дамытудың заманауи 
әдістемесін зерттейді. 
Қатысушылар арасында практикадағы 
денсаулық сақтау әріптестерді және 
Қазақстанның медициналық жоғары оқу 
орындарының академиялық саласының 
өкілдерін көруге шақырамыз. 
 

2.4 ЖП: «Мейіргер ісі 
факультеттерінің жұмысын 

басқару, PhD білім беру 
бағдарламаларын 
ұйымдастырудағы 

ынтымақтастық, магистратура 
мен PhD диссертацияларының 

жұмысын бағалау бойынша 
халықаралық тәжірибені 

салыстыру» мастер-класы 
 

2.4 ЖП-де бірінші бескүндік мастер-класс 
(МК) 2021 жылдың 14 мамыры мен 1 
маусымы аралығында өтті. МК 
докторантураны ұйымдастырудағы 
мейіргерлік факультеттерді басқарудың, 
магистрлік және докторлық 
диссертацияларды бағалаудың, 
мемлекеттік және халықаралық 
ынтымақтастықтың үздік халықаралық 
тәжірибесін бағалауға бағытталған.  
Қатысуға 30 адамнан тұратын топ 
шақырылды, оның ішінде барлық серіктес 
жоғары оқу орындарының өкілдері, 

сонымен қатар Қазақстан Республикасы 
Денсаулық сақтау, Білім және ғылым 
министрліктері.MК күндері серіктес 
ұйымдардың тиісті тақырыптардағы 
презентацияларымен басталып, содан 
кейін сессия бөлмелерінде талқылауға 
арналған топтық талқылаумен 
жалғасып, тақырып бойынша ұсыныстар 
берілген топтардың пленарлық 
баяндамаларымен аяқталды. 
Сарапшылар тобынан ұсыныстарға үлес 
қосу талап етілді.  
Нәтижесінде бірқатар ұсыныстар 
жобасы жасалды. Олар әрі қарай 
талқыланып, МК-тың соңғы күнінде 
қорытылды.  
Бірінші МК өте сәтті болды, өйткені 
серіктестер қазақстандық және 
еуропалық серіктестердің 
сарапшыларымен жемісті пікір 
алмасуларға қатысты. Осылайша, 
жүргізіліп жатқан іс-шаралар 
Қазақстандағы жоғары оқу 
орындарының мейіргерлік 
факультеттеріндегі (мейіргерлік 
мектептердің) магистратура мен 
докторантурада білім беруді жетілдіріп, 
нығайтады деп сенеміз. 
 

2021 жылдың алдағы іс-

шаралары 

2021 жылғы 21-23 маусым  

«Мейіргер ісі теориясының мәні және 
дамуы» оқу курсының бірінші бөлімі. 
Қатысуға медициналық жоғары оқу 
орындарының оқытушы-профессорлар 
құрамы мен докторанттары 
шақырылады. 
Ұйымдастырушылар: Або Академи 
университеті және Астана медицина 
университеті. 
Платформа: онлайн. 
Байланысушы тұлға: Лизбет 
Фагерстрем, lisbeth.fagerstrom@abo.fi 

 
2021 жылғы 20-21 қыркүйек 

«Мейіргер ісі теориясының мәні және 
дамуы» оқу курсының екінші бөлімі. 
Қатысуға медициналық жоғары оқу 
орындарының оқытушы-профессорлар 
құрамы мен докторанттары 
шақырылады. 
Ұйымдастырушылар: Або Академи 

университеті және Астана медицина 
университеті. 
Платформа: онлайн. 
Байланысушы тұлға: Лизбет 
Фагерстрем, lisbeth.fagerstrom@abo.fi 

 
2021 жылғы 6-10 желтоқсан 

«Денсаулық сақтауды (мейіргерлік 
қызметтерді) дамытудағы қызметтерді 
жобалау теориясы» мастер-класы. І бөлім. 
Қатысуға медициналық жоғары оқу 
орындарының оқытушы-профессорлар 
құрамы және олардың университет 
клиникаларының қызметкерлері, 
магистранттары мен докторанттары, аға 
мейіргерлер мен мейіргер ісін 
үйлестірушілер шақырылады. 
Ұйымдастырушылар: JAMK қолданбалы 
ғылымдар университеті және Қарағанды 
медицина университеті. 
Өткізілетін орны: Қарағанды, Қазақстан.  
Байланысушы тұлға: Жұлдыз Қуаныш, 
kuanysh@kgmu.kz. 

 
2021 жылғы қазан-желтоқсан 

Денсаулық сақтау ұйымдарымен және 
медициналық ЖОО-лармен өңірлердегі 
клиникалық тәжірибеде мейіргерлік 
мәселелер бойынша вебинарлар. 
Аға мейіргерлер, мейіргер ісінің 
үйлестірушілері қатысуға шақырылады. 
Ұйымдастырушылар: JAMK қолданбалы 
ғылымдар университеті және Қарағанды 
медицина университеті. 
Платформа: онлайн. 
Байланысушы тұлға: Жұлдыз Қуаныш, 
kuanysh@kgmu.kz. 

 

Бізбен бірге 

болыңыздар 
өту үшін басыңыз 

 

 

 

  

Үйлестірушілермен байланыс 

Юрате Мацияускене, жоба үйлестірушісі 
jurate.macijauskiene@lsmuni.lt 

Живиле Кепежинскене, жоба 
менеджері 

zivile.kepezinskiene@lsmu.lt  

Бейбітшілік көшесі 53, 406-кабинет 

Динара Қожахметова, 

Елес Мұратбек, muratbek.e@amu.kz 

 

 

 

 

 

Электрондық жаңалықтар бюллетені жылына екі рет Шығарылым кестесі: 

шығарылады деп жоспарланды: әр маусым және желтоқсан айларында. Екінші 

шығарылым күні: 2021 жылғы 13 желтоқсан. 

